
   

 

 

 

 

 

 

ᐃᓄᐃᑦ ᖃᓄᐃᙱᑦᑎᐊᖁᓪᓗᒋᑦ ᑐᓴᖅᑎᑦᑎᔾᔪᑎ 

ᐅᔾᔨᖅᓱᖁᔨᔾᔪᑎ ᓄᕙᒡᔪᐊᕐᓇᖅ-19−ᑕᖃᓕᕐᓂᖓᓂ ᐅᖅᓱᖅᑑᕐᒥ 

ᔭᓄᐊᕆ 3, 2026 

ᐅᖅᓱᖅᑑᖅ, ᓄᓇᕗᑦ 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᓴᖅᑎᑦᑎᔪᒪᕗᑦ ᐅᖅᓱᖅᑑᕐᒥᐅᓂᒃ ᑲᒪᒋᔭᐅᖏᓐᓇᖅᑐᒃᑯᕕᒃ (CCC) 

ᒪᑐᓯᒪᖕᒪᑦ ᐳᓛᕆᐊᖅᑕᐅᔪᓐᓇᙱᖦᖢᓂ ᐅᔾᔨᖅᓱᖁᔨᔾᔪᑕᐅᓪᓗᓂ ᖃᖓᑦᑎᐊᓵᖅ 

ᓇᓗᓇᐃᖅᑕᐅᔪᖃᓚᐅᖅᑎᓪᓗᒍ ᓄᕙᒡᔪᐊᕐᓇᖅ-19-ᖃᖅᑐᖃᕐᓂᖓᓂ. 

ᑖᓐᓇ ᐅᔾᔨᖅᓱᖁᔨᔾᔪᑎ ᐃᓱᒫᓘᑕᐅᓕᑐᐃᓐᓇᕆᐊᖃᖅᑎᓪᓗᒍ, ᓄᓇᓕᖕᒥᐅᑦ ᖃᐅᔨᒪᖁᕙᕗᑦ 

ᖃᓄᖅᑑᓯᑲᐅᑎᒋᓚᐅᖅᐳᒍᑦ ᐱᓕᕆᓯᑲᐅᑎᒋᓪᓗᑕᓗ ᑕᒪᑐᒥᖓ ᐊᐅᓚᑦᑎᓪᓗᑕ ᓴᐳᔾᔨᔪᒪᓪᓗᑎᒡᓗ 

ᐊᒃᑐᖅᑕᐅᓴᕋᐃᓛᓂᒃ ᐅᖅᓱᖅᑑᕐᒥᐅᓂᒃ, ᐱᓗᐊᖅᑐᒥ ᐃᓐᓇᕆᔭᑦᑎᓐᓂ. 

ᖃᓄᐃᓕᐅᕈᑎᓪᓗᐊᑕᑦ ᑐᑭᓯᒋᐊᕈᑎᓪᓗ 

1. ᑲᒪᒋᔭᐅᖏᓐᓇᖅᑐᒃᑯᕕᖕᒧᑦ ᐳᓛᕆᐊᕈᓐᓇᐃᓪᓕᑎᑕᐅᓚᐅᑲᒃᑐᑦ 

ᒫᓐᓇ ᐱᒋᐊᖅᖢᓂ, ᐅᖅᓱᖅᑑᕐᒥ ᑲᒪᒋᔭᐅᖏᓐᓇᖅᑐᒃᑯᕕᒃ ᒪᑐᓯᒪᕗᖅ ᑭᒃᑯᑐᐃᓐᓇᓄᑦ 

ᐳᓛᕆᐊᖅᐸᒃᑐᓄᑦ ᑭᓯᐊᓂ ᐅᖃᐅᓯᐅᒃᑲᓐᓂᖅᐸᑦ. ᑖᓐᓇ ᐊᑐᖅᑕᐅᔭᕆᐊᓕᒃ ᐋᖅᑭᒃᑕᐅᓯᒪᕗᖅ 

ᐊᐃᑦᑐᕐᓗᐃᓗᐊᖁᓇᒋᑦ ᖃᓂᒪᓐᓇᒥᒃ ᑲᒪᒋᔭᐅᖏᓐᓇᖅᑐᒃᑯᕕᖕᒥᑦ ᓴᐳᔾᔭᐅᖁᓪᓗᒋᓪᓗ 

ᑲᒪᒋᔭᐅᖏᓐᓇᕆᐊᓖᑦ ᐃᖅᑲᓇᐃᔭᖅᑎᓪᓗ, ᐱᓗᐊᖅᑐᒥ ᐃᓐᓇᐃᑦ ᑲᒪᒋᔭᐅᔪᑦ. 

ᐃᑲᔪᖅᑕᐅᔭᕆᐊᖃᓪᓚᕆᒃᑯᑦ ᐃᓄᐃᑦ: ᐱᙱᖦᖢᒋᑦ ᐃᓅᔪᓐᓃᖅᐸᓪᓕᐊᔪᒥᑦ ᐸᖅᑭᔨᑦ ᐊᓯᖏᓪᓗ 

ᐱᔭᕆᐊᖃᓪᓚᕆᒃᑐᓄᑦ ᖃᐅᔨᓴᖅᑕᐅᖃᑦᑕᕐᓂᐊᖅᐳᑦ ᐊᑕᐅᓯᐅᑦᑕᕐᓗᒋᑦ ᐃᖅᑲᓇᐃᔭᖅᑎᓄᑦ. 

ᐅᖄᓚᖅᑳᖃᑦᑕᕐᓗᓯ. 

2. ᐋᓐᓂᐊᖃᕐᓇᙱᑦᑐᓕᕆᔨᓂᑦ ᑲᒪᒋᔭᐅᔭᕆᐊᖃᓪᓚᕆᒃᑐᑦ ᓱᓕ ᐊᑐᐃᓐᓇᐅᓂᐊᖅᐳᑦ ᐅᖅᓱᖅᑑᕐᒥ 

ᐋᓐᓂᐊᕕᖓᓂ (CHC). ᐋᓐᓂᐊᓯᐅᖅᑎᒧᑦ ᑲᒪᒋᔭᐅᔭᕆᐊᖃᕈᕕᑦ ᐅᖄᓚᑦᑕᐃᓕᙱᑉᐳᓯ. 

• ᑐᐊᕕᕐᓇᖅᑐᓄᑦ ᐅᖃᓗᒍᓐᓇᖅᐳᑎᑦ ᐅᕗᖓ 867-360-7441. 



• ᐃᓂᒃᓴᓕᐅᕈᒪᒍᕕᑦ/ᐋᓐᓂᐊᕕᖕᒥ ᐃᓱᒫᓘᑎᖃᕈᕕᑦ, ᐅᖄᓚᖅᑳᕐᓗᑎᑦ 

ᐋᓐᓂᐊᕕᖕᒧᐊᓚᐅᙱᓐᓂᕐᓂ. ᐃᖅᑲᓇᐃᔭᖅᑏᑦ ᐊᔪᕆᖅᓲᔾᔨᓯᒪᔪᓂᒃ ᑐᓂᓯᓂᐊᖅᐳᑦ 

ᐊᑦᑕᕐᓇᖅᑕᐃᓕᒪᑎᑦᑎᖁᓪᓗᒋᑦ. 

3. ᐃᓐᓇᑦᑎᓐᓂᒃ ᓴᐳᔾᔨᓯᒪᓂᖅ 

ᐃᓐᓇᖁᑎᕗᑦ ᐊᒃᑐᖅᑕᐅᓴᕋᐃᑦᑐᑦ ᖃᓂᒪᓐᓇᕐᔪᐊᕐᒧᑦ ᓄᕙᒡᔪᐊᕐᓇᖅ-19−ᒥᑦ. ᖃᓄᓕᒫᖅ 

ᐅᔾᔨᖅᓱᑦᑎᐊᕋᓱᒃᐳᒍᑦ ᐊᑦᑕᕐᓇᖅᑐᒦᖁᔨᙱᖦᖢᑕ, ᐱᖃᓯᐅᑎᓪᓗᒋᑦ ᐱᐅᓯᒋᐊᖅᓯᒪᔪᑦ 

ᓴᓗᒻᒪᖅᓴᐃᔪᓄᑦ ᒪᓕᒃᑕᐅᔭᕆᐊᓖᑦ, ᐅᐸᒃᑕᐅᑦᑕᐃᓕᔪᓄᑦ ᐊᑐᖅᑕᐅᔭᕆᐊᓖᑦ, 

ᓇᐅᑦᑎᖅᓱᖅᑕᐅᑦᑎᐊᕆᐊᓕᓪᓗ ᐃᓗᐊᖅᓴᐃᔨᒧᑦ. ᐳᓛᕆᐊᖅᑐᖃᕆᐊᖃᙱᑲᓚᐅᖅᑐᖅ 

ᓴᐳᔾᔭᐅᓯᒪᖁᓪᓗᒋᑦ. 

ᓄᓇᓕᖕᒥᐅᑦ ᖃᓄᐃᓕᐅᕈᓐᓇᖅᐸᑦ 

ᐅᖅᓱᖅᑑᕐᒥᐅᓕᒫᑦ ᑎᓕᐅᖅᐸᕗᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᒪᓕᒃᑕᐅᖁᔭᐅᔪᓂᑦ 

ᒪᓕᑦᑎᐊᖏᓐᓇᖁᓪᓗᒋᑦ ᓄᓇᓕᖕᓂ ᐊᐃᑦᑐᕐᓗᐃᖏᓐᓂᖅᓴᐅᖁᓪᓗᒋᑦ: 

• ᒪᑐᐊᖅᓯᒪᕙᒡᓗᓯ: ᐊᑐᖅᐸᒡᓗᑎᑦ ᐱᐅᓛᒥᒃ, ᓈᒻᒪᑦᑎᐊᖅᑐᒥᒃ ᒪᑐᐊᕐᒥᒃ ᐃᓯᖅᓯᒪᓕᕌᖓᕕᑦ 

ᐃᓄᒋᐊᒃᑐᒃᑯᕕᖕᒥᑦ ᐃᓅᖃᑎᒥᒡᓘᓐᓃᑦ ᐅᖓᓯᒃᓴᕈᓐᓇᙱᒃᑳᖓᕕᑦ ᐱᓗᐊᖅᑐᒥ ᖃᓂᒪᒍᕕᑦ. 

• ᐊᒡᒐᑎᑦ ᐅᐊᓴᒐᔪᒡᓗᒋᑦ − ᐅᐊᓴᐅᑎᒧᑦ ᐃᒪᕐᒧᓪᓗ ᐅᐊᓴᑦᑎᐊᖅᐸᒡᓗᑎᑦ ᐅᕝᕙᓘᓐᓃᑦ 

ᐆᒪᔪᐃᔭᐅᑎᓕᖕᒧᑦ.  

• ᐊᖏᕐᕋᖅᓯᒪᐃᓐᓇᕐᓗᑎᑦ ᖃᓂᒪᒍᕕᑦ: ᓄᕙᒃᑯᕕᑦ ᐆᓇᖅᑰᔨᒍᕕᓪᓘᓐᓃᑦ 

(ᐱᓗᐊᙱᒃᑲᓗᐊᖅᐸᑦ), ᐊᖏᕐᕋᖅᓯᒪᐃᓐᓇᕐᓗᑎᑦ ᐅᐸᒃᑕᐅᑦᑕᐃᓕᓯᑲᐅᑎᒋᓗᑎᓪᓗ. 

ᐋᓐᓂᐊᕕᖕᒧᑦ ᐅᖄᓚᓗᑎᑦ ᖃᐅᔨᓴᖅᑕᐅᔪᒪᒍᕕᑦ. 

• ᑲᐱᔭᐅᓗᓯ ᑲᐱᔭᐅᒃᑲᓐᓂᕐᓗᓯᓗ: ᐃᒡᕕᑦ ᖃᑕᙳᑎᑎᓪᓗ ᐊᖑᒻᒪᑎᑦᑎᐊᕐᓗᓯ ᓄᕙᒡᔪᐊᕐᓇᖅ-

19-ᒧᑦ ᑲᐱᔭᐅᔾᔪᑎᒧᑦ ᑲᐱᔭᐅᒃᑲᓐᓂᕈᑎᓄᓪᓗ. ᐋᓐᓂᐊᓕᕇᒃᑯᑏᑦ ᓴᐳᔾᔨᔾᔪᑎᑦᑎᐊᕙᐅᓛᖑᕗᑦ 

ᖃᓂᒪᕐᔪᐊᕐᓇᖅᑐᒧᑦ. 

ᓄᓇᓕᖕᓂ ᐃᑲᔪᖅᑐᐃᓂᖅ 

ᐅᖅᓱᖅᑑᕐᒥᐅᑦ ᐱᓕᕆᖃᑕᐅᑦᑎᐊᖁᕙᕗᑦ ᕿᓄᐃᓵᕈᓐᓇᖁᓪᓗᒋᓪᓗ ᑕᒪᑐᒥᖓ ᐊᒃᓱᕈᕐᓇᖅᑐᒥᒃ 

ᐊᑐᖅᑎᓪᓗᑕ. ᐱᓕᕆᖃᑎᒌᒡᓗᑕ, ᐃᓐᓇᖁᑎᕗᑦ ᓴᐳᑎᔪᓐᓇᖅᐸᕗᑦ ᖃᓄᐃᙱᑦᑎᐊᖅᑎᓪᓗᒋᓪᓗ 

ᐊᑦᑕᕐᓇᙱᑦᑐᒦᑎᓪᓗᒋᓪᓗ ᐅᖅᓱᖅᑑᕐᒥᐅᑦ. 

ᓄᑖᙳᕆᐊᖅᓯᒪᔪᓂᒃ ᑐᓴᖅᑎᑦᑎᔪᖃᖃᑦᑕᕐᓂᐊᖅᐳᖅ ᓈᒻᒪᒃᓯᔭᕌᖓᑦ ᓄᓇᓕᖕᓂ ᑐᓴᐅᑎᒃᑯᑦ, 

ᐅᑯᓇᓂᓗ ᓄᓇᓕᖕᓂ ᓈᓚᐅᑎᒃᑯᑦ ᑭᒃᑯᑐᐃᓐᓇᓄᓪᓗ ᑐᓴᐅᒪᔾᔪᑎᒃᑯᑦ. 

### 



ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᓴᖅᑎᑦᑎᔾᔪᑏᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Health Advisories are available in Inuktitut, English, Inuinnaqtun and French on www.gov.nu.ca. 
Inungnun Aanniaqtailinikkut Unniudjutit hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᓵᒪᐃᓐ ᑎᐅᒍᐊᓯᐊᔅ  

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ  

867-975-5712  
cdeogracias@gov.nu.ca 

mailto:cdeogracias@gov.nu.ca

